








Նախագիծ

«ԿՐԹՈՒԹՅԱՆ ԳԵՐԱԶԱՆՑՈՒԹՅԱՆ ԱԶԳԱՅԻՆ ԿԵՆՏՐՈՆ»ՀԻՄՆԱԴՐԱՄ ՀԻՄՆԱԴՐԵԼՈՒ ՄԱՍԻՆ
 

Ղեկավարվելով  «Հիմնադրամների մասին» Հայաստանի Հանրապետության օրենքի 10-րդ հոդվածի 4-րդ  և 13-րդ հոդվածի 2-րդ մասերով` Հայաստանի Հանրապետության կառավարությունը որոշում է.

1. «Այբ» կրթական հիմնադրամի  հետ համատեղ հիմնադրել «Կրթության գերազանցության ազգային կենտրոն» հիմնադրամ:

2. Սահմանել, որ «Կրթության գերազանցության ազգային կենտրոն» հիմնադրամում Հայաստանի Հանրապետության անունից հանդես եկող պետական կառավարման լիազոր մարմինն է Հայաստանի Հանրապետության կրթության և գիտության նախարարությունը:
3. Հայաստանի Հանրապետության կրթության և գիտության նախարարին` սույն որոշումն ուժի մեջ մտնելուց հետո երկամսյա ժամկետում «Այբ>> կրթական հիմնադրամի  հետ համատեղ հաստատել «Կրթության գերազանցության ազգային կենտրոն» հիմնադրամի կանոնադրությունը, Հայաստանի Հանրապետության օրենսդրությամբ սահմանված կարգով ապահովել նշված հիմնադրամի պետական գրանցումը և դրա հիմնադրի` օրենքով սահմանված մյուս լիազորությունների իրականացումը:

ՏԵՂԵԿԱՆՔ - ՀԻՄՆԱՎՈՐՈՒՄ
«ԿՐԹՈՒԹՅԱՆ ԳԵՐԱԶԱՆՑՈՒԹՅԱՆ ԱԶԳԱՅԻՆ ԿԵՆՏՐՈՆ» ՀԻՄՆԱԴՐԱՄ ՀԻՄՆԱԴՐԵԼՈՒ ՄԱՍԻՆ>> ՀՀ կառավարության որոշման վերաբերյալ
1. Իրավական ակտի անհրաժեշտությունը. 
«Կրթության գերազանցության ազգային կենտրոն» հիմնադրամ հիմնադրելու մասին>> ՀՀ կառավարության որոշման անհրաժեշտությունը պայմանավորված է կրթության ոլորտում իրականացվող բարեփոխումներով և բխում է <<Հայաստանի Հանրապետության կրթության զարգացման 2011-2015 թվականների պետական ծրագիրը հաստատելու մասին>> 2011 թվականի հունիսի 23-ի ՀՀ օրենքով //ՀՕ-246-Ն/ սահմանված մոտեցումներից,  կրթության զարգացման գերակայություններից:
2.Տվյալ բնագավառում իրականացվող քաղաքականությունը. Կարգավորման նպատակը և բնույթը.
 Հայաստանի Հանրապետության կրթության զարգացման 2011-2015 թվականների պետական ծրագրի համաձայն /կետ 90/ կրթության ոլորտի բարեփոխումներն արագացնելու և արդյունավետ դարձնելու համար անհրաժեշտ է կիրառել «գերազանցության կենտրոնների» միջոցով կրթական համակարգը զարգացնելու մոտեցումը: 

 Կրթության զարգացման գլխավոր նպատակների իրականացումը պահանջում է էականորեն բարձրացնել կրթության կառավարման համակարգի արդյունավետությունը, զարգացնել կառավարման օղակների և մանկավարժների մասնագիտական ներուժը, արդիականացնել կրթության բովանդակությունը` ապահովելով դրա համապատասխանությունը արդի պահանջներին, բարելավել  կրթության որակը` այն համապատասխանեցնելով միջազգային ընդունված չափանիշներին, ապահովելով հասարակության և գործարար միջավայրի բավարարվածությունը մատուցվող կրթական ծառայություններից: 

Միաժամանակ, կրթության որակի բարձրացման և բարեփոխումների հաջողության ապահովման առանցքային դերը պատկանում է մանկավարժներին:
«Կրթության գերազանցության ազգային կենտրոն» հիմնադրամի նպատակներն ու խնդիրներն են լինելու .

1/ լավագույն կադրերի ներգրավվումը կրթական համակարգ, կադրերի խրախուսման և զարգացման համակարգի ձևավորում` միջազգային լավագույն փորձի հիման վրա.

2 /միջազգային մակարդակի կրթական ծրագրերի, մեթոդների և գնահատման համակարգերի ներդրումը ուսումնական հաստատություններում.

3/ համակողմանի աջակցություն դպրոցների ինստիտուցիոնալ զարգացմանը և դպրոցների կառավարման լավագույն փորձի ներդրումը.

4/ բացահայտել և խրախուսել լավագույն արդյունքներ ցուցաբերած ուսուցիչներին.
5/ դպրոցներում ներդնել առարկայական և դասավանդման բարձրակարգ մեթոդներ և կրթական ծրագրեր.

6/ դպրոցների կառավարչական կադրերի զարգացման և խրախուսման համակարգի ստեղծում.

7/ մանկավարժների ազգային հավաստագրման ծրագրի զարգացում և իրագործում՝ միջազգային հեղինակավոր կրթական կազմակերպության հետ համատեղ.

8/ տեղական ռեսուրսների ստեղծում՝ ուսուցիչների նոր սերնդին համաշխարհային դասավանդման լավագույն փորձով և գիտելիքով զինելու համար.

9/Գիտելիքի և լավագույն փորձի փոխանակման արդյունավետ հարթակի հիմնում.

10/Լավագույն ուսուցիչների համար պատշաճ և մրցունակ բարձր վարձատրությամբ համակարգի մշակում և ապահովում:

3.Ակնկալվող արդյունքը. 
«Կրթության գերազանցության ազգային կենտրոն» հիմնադրամ հիմնադրելու մասին>> ՀՀ կառավարության որոշման ընդունմամբ ակնկալվում է նորաստեղծ հիմնադրամի միջոցով Կրթության բնագավառի գերխնդիր` կրթության որակի բարձրացմանը, կրթության համակարգի արդյունավետ գործունեությանը նպաստելը, հատկապես հանրակրթության ոլորտում:
Տեղեկանք
«Կրթության գերազանցության ազգային կենտրոն» հիմնադրամ հիմնադրելու մասին>> ՀՀ կառավարության որոշման նախագծի ընդունման առնչությամբ այլ օրենքների և իրավական ակտերի ընդունման անհրաժեշտության բացակայության մասին


«Կրթության գերազանցության ազգային կենտրոն» հիմնադրամ հիմնադրելու մասին>> ՀՀ կառավարության որոշման նախագծի ընդուն​մամբ այլ օրենքների և իրավական ակտերի ընդունման անհրաժեշտությունը բացակայում է:

Տեղեկանք 

<<Կրթության գերազանցության ազգային կենտրոն» հիմնադրամ հիմնադրելու մասին>> ՀՀ կառավարության որոշման նախագծի ընդունմամբ պետական բյուջեի եկամուտների նվազեցման կամ ծախսերի ավելացման մասին
<<Կրթության գերազանցության ազգային կենտրոն» հիմնադրամ հիմնադրելու մասին>> ՀՀ կառավարության որոշման նախագծի ընդուն​​​մամբ պետա​կան բյուջեի եկա​մուտ​ների նվազեցում կամ ծախ​սերի ավե​լա​ցում չի ակն​​կալ​վում:

ԱՄՓՈՓԱԹԵՐԹ
«Կրթության գերազանցության ազգային կենտրոն» հիմնադրամ հիմնադրելու մասին>> ՀՀ կառավարության որոշման նախագծի վերաբերյալ ստացված դիտողությունների և առաջարկությունների 
	Հ/Հ
	Առաջարկության հեղինակը, գրության համարը,գրության համարը


	Առաջարկության, դիտողության բովանդակությունը
	Եզրակացություն
	Կատարված փոփոխությունը

	1
	2
	3
	4
	5

	1.
	ՀՀ նախագահի աշխատակազմ
	Ելնելով ,,Հիմնադրամների մասին՚՚ ՀՀ օրենքի 13-րդ հոդվածի 1-ին մասի 1-ին կետի պահանջից՝ համաձայն որի Հիմնադրամը հիմնադրելու մասին որոշում կայացնելիս հիմնադիրները պետք է միաձայն հաստատեն հիմնադրամի կանոնադրությունը, ինչպես նաև հաշվի առնելով այն հանգամանքը, որ ստեղծվող հիմնադրամի մասնակից է հանդիսանում նաև ՙՙՙ Այբ ՚՚ կրթական հիմնադրամը, առաջարկում ենք  «Կրթության գերազանցության ազգային կենտրոն» հիմնադրամ հիմնադրելու մասին>> ՀՀ կառավարության որոշման նախագծը համապատասխան խմբագրել՝ այն ներկայացնելով որպես հիմնադրամ հիմնադրելու համար պետական մարմնին լիազորություն վերապահելու մասին որոշման նախագիծ: 
	Չի ընդունվել է:
	Նախագիծը խմբագրելու անհրաժեշտությունը չկա, քանի որ  «Հիմնադրամների մասին»  ՀՀ օրենքի 10-րդ հոդվածի  4-րդ մասի համաձայն «Հայաստանի Հանրապետության կամ համայնքի կողմից կամ դրանց մասնակցությամբ հիմնադրամի հիմնադրումն իրականացվում է համապատասխանաբար Հայաստանի Հանրապետության կառավարության որոշմամբ կամ համայնքի ղեկավարի որոշմամբ՝ համայնքի ավագանու հաստատմամբ>>: Նախագծի 2-րդ կետով, համաձայն «Հիմնադրամների մասին»  ՀՀ օրենքի 13-րդ հոդվածի  2-րդ մասի, սահմանվել է, որ «Կրթության գերազանցության ազգային կենտրոն» հիմնադրամում Հայաստանի Հանրապետության անունից հանդես եկող պետական կառավարման լիազոր մարմինն է Հայաստանի Հանրապետության կրթության և գիտության նախարարությունը, իսկ 3-րդ կետով  ՀՀ կրթության և գիտության նախարարին հանաձնարարվում է ` որոշումն ուժի մեջ մտնելուց հետո երկամսյա ժամկետում «Այբ>> կրթական հիմնադրամի  հետ համատեղ հաստատել «Կրթության գերազանցության ազգային կենտրոն» հիմնադրամի կանոնադրությունը, Հայաստանի Հանրապետության օրենսդրությամբ սահմանված կարգով ապահովել նշված հիմնադրամի պետական գրանցումը և դրա հիմնադրի` օրենքով սահմանված մյուս լիազորությունների իրականացումը:



	2.
	ՀՀ ֆինանսների նախարարություն
	ՀՀ ֆինանսների նախարարությունը քննարկել է Ձեր 18.04.2014թ. N 01/10/4145-14 գրությամբ ներկայացված` Հայաստանի Հանրապետության կառավարության <<Կրթության գերազանցության ազգային կենտրոն>> հիմնադրամ հիմնադրելու մասին>> որոշման նախագիծը և հայտնում է, որ դիտողություններ և առաջարկություններ չունի:


	
	

	3.
	ՀՀ կառավարությանն առընթեր պետական եկամուտների կոմիտե
	«Կրթության գերազանցության ազգային կենտրոն» հիմնադրամ հիմնադրելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չկան:


	
	

	4.
	ՀՀ արդարադատության նախարարություն
	1. Նախագծի նախաբանում ՙՙմասով՚՚ բառն անհրաժեշտ է փոխարինել ՙՙմասերով՚՚ բառով:


2. Նախագծի 3-րդ կետից անհրաժեշտ է հանել ՙՙՀանձնարարել՚՚ բառը: Նույն կետում ՙՙօրենսդրությամբ՚՚ բառն անհրաժեշտ է փոխարինել ՙՙօրենքով՚՚ բառով՝ նկատի ունենալով ՙՙՀիմնադրամների մասին՚՚ ՀՀ օրենքի 3-րդ հոդվածի 2-րդ մասի պահանջները:
 

	Ընդունվել է .
	Կատարվել են համապատասխան փոփոխություններ:














